
				এই পাতাটির মুদ্রণ সংশোধন করা প্রয়োজন। 
‘ফকরুদিন সাহেব লিগে ঢুকেছেন শুনেছিলুম— ‘ফকরুদিন সাহেব কংগ্রেসের নন, কৃষক-প্রজার নন । আমি বলে দিচ্ছি আপনাকে । আমার চেয়ে বেশি এ-বিষয় কেউ জানে না ।” ‘কে বলেছে ফকরুদিন সাহেব লিগের ? লিগে তিনি নেই।’ ‘ফকরুদিন সাহেব কি জমায়েৎ-উল-উলেমার ? ‘খাকসার পটিতে তিনি আগছেন বলে মনে হয় না । না, না, মোমিন নন।’ ‘না না, কংগ্রেসের নন ফকরুদিন সাহেব, কী বলছেন আপনি ? ‘ফকরুদিন কি কমুনিস্ট ? "কমুনিস্ট ঠিক নয় । সোস্থ্যালিস্ট পাটির, কংগ্রেস সোস্থ্যালিস্ট নয় । আরো অনেক সোসালিস্ট পার্টি বেরিয়েছে আজকাল । ‘ফকরুদিন কমুনিস্ট, আমি জানি । ওয়াজেদ আলি বিক্ষুব্ধ হয়ে বললেন, ফকরুদিন সাহেবের নিয়ে এত কথা । এক জন মানুষকে নিয়ে বডড কাটা-ছেড়া হচ্ছে কিন্তু হরিলালবাবু । জিনিসটা কমুনিল হয়ে যাচ্ছে হরিলালবাবু!— ‘আমি ও তো তাই দেখছি । সেই জন্যই ওদের ডামাডোলে আমি যোগ দিই নি । আমি কোনো কথা বলি নি । ফকরুদিন সাহেব এটা কী, ওটা কী সেটা, এক জন মানুষকে নিয়ে এত কথা হবে কেন ? (ইজিপেজি কথা সব ?— হরিলালবাবু বিরক্ত হয়ে বললেন । ‘যদিও এটা পার্টিশন সুটের দেশ’—কে যেন শুরু করলে । ‘পলিটিকস থাক'—হরিলালবাবু থামিয়ে দিলেন । ‘মুসলিম লিগ বলছিল কিনা যে শরিয়ত অনুসারে দেশশাসন" । ‘আবার পলিটিকস ! ধমক দিয়ে ফেলেই হরিলালবাবু একটু হকচকিয়ে উঠলেন । শরিয়তের কথা ওয়াজেদ আগলিই আরম্ভ করেছিলেন চাপা গলায় —ওয়াজেদের গলা থেকে দু-তিন রকমের সুর বেরোয় । চোখ বুজে চুরুট টানছিলেন হরিলালবাবু, মনে হয়েছিল তার, যেন ব্রজমাধববাবু শরিয়ত অনুসারে রাষ্ট্রশাসনের ব্যাপারটা নিয়ে উত্তেজিত হবার পূর্বাভাস দেখাচ্ছে। বেপরোয়া ব্রজমাধব । ব্রজমাধবকে কড়কে দেবার জন্য ধমক দিয়ে চোখ খুলেই দেখলেন, ওয়াজেদ আলি কথা বলতে-বলতে হরিলালকে কঠিন, শাদা বরফের মত দণত দেখিয়ে থেমে গেলেন ।

				 এই পাতা শেষ সম্পাদিত হয়েছে ১৮:২৩টার সময়, ২ জুলাই ২০১৬ তারিখে।

